
 
 

9. april 2026 

 

Inatsisartut ingerlatsinermut maleruagassaasa § 37 imm. 1 tunngavigalugu matumuuna ukunannga 

Naalakkersuisunut apeqquteqaateqarpunga. 

 

Naalakkersuisunut apeqquteqaatit: 

 

1. Tasiilap, Kulusup nunaqarfittaasaliui akiorinanni qulimiguulimmik maannakkut sulissussinermi 

ingerlatsinermut sillimaniarneq Naalakkersuisut qanoq nalilerpaat? 

 

2. Nunap ilaani tassani qulimiguullip ullumikkut atorneqartup taarserneqarnissaanik imaluunniit 

nutarsarnissaanik pisariaqartitsisoqarnersoq, Naalakkersuisut sunik eqqarsaasersuuteqarpat 

 

3. Pilersaarutit suut pigineqarpat taartaasinnaasussamik, qulimiguulik atugaasoq 

atorsinnaajunnaarsillugu piffissami sivikitsumi imaluunniit sivisuumik atorsinnaajunnaarsillugu? 

 

4. Naalakkersuisut piffinnit allaniit qulimiguulimmik taartaasinnaasunik atuinissamut periarfissat 

qanoq nalilerpaat, uani eqaarsaatigineqarluni Qaqortumi mittarfiup ammarneranut ataasumik? 

 

5. Suliniutit suut Naalakkersuisut eqqarsaatersuutigaat Tasiilamut Tasiilamiillu assartuinermut 

tutsuiginassutsip naatsorsuutigineqarsinnaaneratalu annertusarnissaat, pingaartumik piffissani 

silap pissusaata unammillernarnerani? 

 

6. Naalakkersuisut oqaluuserisamut soqutiginaatilinnik allanik paasissutissiisinnaanerlutik? 

(Inatsisartunut ilaasortaq Justus Hansen, Demokraatit) 

 

Tunngavilersuut 

Nunatta Kangiani angallassinermi apeqqutaalluinnarpoq Tasiilap, Kulusup nunaqarfittaasalu akornanni 

allanngoranngitsumik ingerlalluartumillu qulimiguulimmik sullinneqarnissaq. Tassungalu ilutigalugu piffinni 

taakkunani silap allanngorarnera misigineqartarluni, piffissap ilaani angallannermik 

allanngorartitsisinnaasarluni. 

 

Qanittumi pisut qulimiguullip teknikkikkut ajornartorsiuteqarneranik pisut kinguaattoornernik 

taamaatitsiinnarnernillu malitseqarsimapput, taakkulu innuttaasunut angalasunullu kingunerlussimallutik. 

Pisup takutippaa, angallassinerup qanoq qajannarsinnaatiginera, angalasussanik tigusisinnaaneq taanna 

killeqartigitillugu, allanillu aaqqiissutissanik tigoriaannaqanngitsillugu. 

 

Nunatta ilaani allani attaveqaasersuutit inerisartuarneri eqqarsaatigalugit, soorlu mittarfiit nutaat, 

pissusissamisoorpoq nassuiassallugu, qulimiguulimmik angallassineq qanoq pitsaanerpaamik 



 
 

atorneqarsinnaanersoq aaqqissuunneqarsinnaanersorlu nuna tamakkerlugu angallannerup 

kipisaqattaanngitsumik ingerlanneqarsinnaaneranut. 

 

Apeqquteqaateqarnermut siunertaavoq ingerlatsinermut sillimaniarnermut, upalungaarsimanermut 

aammalu siunissami Nunatta Kangiani qulimiguulinnik atuinerup aaqqissuunneqarneranut Naalakkersuisut 

naliliinerat pilersaarutaallu paasiniarlugit. 

 

Apeqquteqaatima ullut suliffiusut qulit iluanni akineqarnissaat qilanaaraara. 


